
Meényra e funksionimit dhe organizmit t€é brendshém té partive
politike éshté njéri ndeér faktorét kryesor gé ndikon né sjelljen e
institucioneve shtetérore dhe nivelin e zhvillimit té shtetit né
pergjithési. Sa mé demokratike, transparente dhe gjithépérfshirése
té jené partité politike, ag mé i zhvilluar do té jeté niveli i
demokracisé sé atij vendi. Partité né shumé shtete financohen
pjesérisht apo térésisht nga buxheti i shtetit. Ato i pérfagésojné
interesat e qytetaréve né Kuvend dhe geverisin né emeér té tyre kur
ta marrin pushtetin. Prandaj éshté né rritje gjithnjé e mé shumeé
nevoja pér mbikéqyrje t€ partive politike, apo théné mé mire, e
vendosjes sé disa rregullave ligjore g€ pengojné geverisjen
autoritare te tyre.

Ky punim ofron njé analize té pérgjithshme té praktikave té shteteve
té ndryshme mbi rregullimin ligjor t€ funksionimit té partive
politike. Qéllimi i kétij punimi €shté té trajtojé se ¢faré pérmban njé
ligj i tillé dhe se cilat jané modelet e njohura deri mé tani. Punimi
koncentrohet né disa céshtje mé té réndésishme, si: rregullimi i
brendshém i partive, pérzgjedhja e kandidatéve dhe zgjidhja e
konflikteve t€ brendshme.

Punimi tenton t’i shérbejé diskutimeve mé t€ gjera pér te€ vlerésuar
nevojén e inicimit té Ligjit pér Partité Politike, dhe mund té
shfrytézohet nga ligjvéneésit apo studiuesit e partive politike.

Duke pasur parasysh faktin se Kosova nuk ka njé legjislacion té
vecanté gé rregullon ményrén e funksionimit té partive politike,
problemet me menaxhimin dhe kontrollin e financave té€ partive
politike dhe numrin né rritje té partive té€ reja, jané disa prej
faktoréve gé kané nxitur nevojén pér diskutimin e njé ligji te tille.
Deri tani, aspekte té funksionimit té partive politike né Kosové jané
rregulluar pérmes Ligjit pér Zgjedhjet e Pérgjithshme dhe Ligjit pér
Financimin e Subjekteve Politike, ligje kéto g€ vetém térthorazi
rregullojné funksionimin ligjor té partive. Pjesa tjetér rregullohet

népéermjet legjislacionit sekondar, pérkatésisht rregullave zgjedhore
té KQZ-sé. Kéto rregulla kané gjetur zbatim t€ pjesshém né praktike
dhe kryesisht u jané imponuar partive politike mé té vogla, té cilat
nuk kané pasur té drejté pér té€ propozuar anétaré né KQZ. Arsye
tjetér pér mos respektim té ploté té kétyre rregullave ka gqené edhe
mungesa e bazes ligjore pér to, pasi gé KQZ-ja, né raste té caktuara
ka dal€ pértej kornizés ligjore t€ paraparé.

Ky punim diskutues éshté i bazuar kryesisht né tri punime
paraprake né kété temeé, té autoréve prominent, si: Lauri Karvonene
-“Legjislacioni pér Partité Politike: Njé krahasim global”’; Kenneth
Janda- “Adaptimi i ligjit pér partité politike”; si dhe Richard Katz -
“Reformimi 1 partive politike pérmes rregullimit ligjor”. Pér
géllime té késaj analize jané shfrytézuar edhe punime té tjera nga
fusha e ligjit pér partité politike, por me theks né bazén e t€ dhénave
té Universitetit “Leiden”, “Ligji pér Partité né Evropén Moderne:
Rregullimi ligjor i partive politike né Evropén e pasluftés”. Njé
bazé e vecanté e té dhénave €shté krijuar nga KDI-ja, pér té gjitha
vendet, t€ cilat kané t€ miratuar ligje pér partité politike. Kéto ligje
meé pastaj jané analizuar ndaras pér té pare praktikat dhe modelet e
rregullimit t€ partive politike pérmes legjislacionit.

Né shtetet bashkékohore €shté e véshtire t€ mendohet té jesh politik
pa pasur parti politike. N€é té vérteté, né disa shtete, sot jané té
ndaluara partité politike. Kjo praktiké ekziston né shogeérité
tradicionale, vecanérisht né Gjirin Persik, ku disa shtete ende
geverisen nga familje me stazh té gjaté pushteti, mbase ende pa u
njohur nga bota si shtete té pavarura. Né kéto regjime partité
politike dhe aktivitetet e tyre jané té ndaluara. Kéto regjime
drejtohen ose nga ushtria, ose nga sundimtaré autoritar qé kané
mbeéshtetjen e ushtrisé.

Partité kané filluar si formé e organizimit brenda shogérisé me
synim t’i adresojné kérkesat e shoqeérisé dhe t’i artikulojné ato para
institucioneve. M€ pastaj jané zhvilluar n€ mobilizimin e qytetaréve
pér té marré pjesé meé aktivisht né jetén publike dhe rekrutimin e
tyre pér té garuar pér poste né institucione. Por, deri né kéte faze,
ato kané funksionuar si asociacione private. M€ pas, kjo formeé e
organizimit €shté avancuar né organizim té kandidatéve, i cili ka
pushuar ekzistencén me certifikimin e rezultateve zgjedhore. Sot,
partité politike jané institucione. Institucioni pérfshiné jo vetém
organizimin formal, por edhe rregullat dhe procedurat jo formale té
sjelljes.2

Partité jane€ institucione gé:

(a) kérkojné té pérfageésojné meé shumé se vetém njé interes apo
interesa té ngushta té shoqérisé dhe deri né njé masé provojné t’i
“agregojné kéto interesa”, dhe

(b) kérkojné té ndikojné né shtet, shpeshheré duke provuar té
marrin pozita n€ geveri.3

Partité politike géllim kryesor kané pérkrahjen e qytetaréve pér ta
fituar pushtetin. Partité té cilat e fitojné pushtetin pércaktojné edhe
pérmbajtjen e politikave publike.

Né shumeé shtete, legjislacioni i pércakton kushtet mbi bazén e té
cilave duhet funksionuar partité politike. Ményra se si jané hartuar
ligjet zgjedhore né masé té madhe i pércakton kushtet bazike pér
veprimin e partive.’

Disa shtete i njohin partité né kushtetutat e tyre, né disa té tjera
ekziston ligj i vecanté qgé rregullon né meényré té detajuar
funksionimin e partive politike g€ njihet si Ligji pér Partité Politike.
Shtete té tjera demokratike kané miratuar legjislacion gé ka té beje
me financimin e partive nga buxheti i shtetit. Kurse disa sosh,

aspektin e rregullimit ligjor t€ partive politike e kané té pérfshiré ne
kuadér té ligjeve té peéraférta me kété fushé. Sa pér ilustrim,
Guatemala ka ligj pér “Partité politike dhe zgjedhjet”, Kolumbia
ligjin pér “Partité dhe lévizjet politike”, dhe Britania e Madhe s€
voni (2000) “Ligjin pér Partité Politike, Zgjedhjet dhe
Referendumet”.

Nga njé studim meé i thelleé qé Lauri Karvonen i ka béré kétyre
ligjeve, ka konstatuar se pérmbajtja dhe struktura e tyre éshté
shumé e ngjashme me ato qé “ekskluzivisht” janeé ligje pér partité
politike.5 Ato definojné partité si subjekte ligjore dhe rregullojné
detyrat dhe aktivitetet e tyre.

Pérkufizimi “Ligj pér parti politike”, ka kuptime té€ ndryshme pér
persona té ndryshém, madje edhe né mesin e shkollaréve té partive
politike. Ky pérkufizim nganjéheré pérdoret pér t'iu referuar
rregullave té brendshme, si dokumentet e partive dhe statutet e tyre,
népérmjet té cilave partit€ geverisin veten. “Ligji pér Partité
Politike”, gjithashtu i referohet ligjeve shtetérore n€ lidhje me at€ se
cfaré mund apo nuk mund té béjné partité — cfaré éshte legale dhe
jo legale né politikat partiake. Pérgjithésisht, kjo pérfshiné ligjet née
lidhje me até se cfaré e pérbén njé parti politike, format e
aktiviteteve né té cilat partité mund té pérfshihen, si dhe cfare
forma té organizimit dhe sjelljeve jané té pérshtatshme.

Richard Katz, ka shkoqitur dallimet né mes té rregullave té
brendshme té partive dhe rregullimit té jashtém nga shteti dhe né
kété plan pérmend tri objektiva té ligjit shtetéroré né lidhje me
partité politike:

1. Pércaktimin se cka e pérbén nje parti politike. Kjo zakonisht
pércakton se kush kualifikohet pér fletévotim, kush pérfiton
prej resurseve publike (si subvencionet ose transmetimet né
media), dhe kush merr pjesé né geveri.

2. Rregullimin e formes sé aktiviteteve né té cilat partite mund
té perfshihen. Kjo mbulon mbledhjen dhe shpenzimet e

fondeve, aktivitetet e fushatés dhe céshtjet e pérfshira né
platformat partiake apo manifestet.

3. Siguron format e péershtatshme té organizimit té partive dhe
sjellieve te tyre. Kjo éshté njé nga objektivat mé té
diskutueshme té Katz-it, sepse ndérhyné né céshtjet e
brendshme té lidershipit té partis€ dhe té marrédhénieve
shogérore. Ligjet mund t'u kérkojné partive pér té zgjedhur
zyrtaré nga anétarét e partisé, por njé parti mund té preferojé
té zgjedh lidershipin me ané té kongresit. Ligjet mund teé
kérkojné barazi gjinore apo etnike, por edhe shtrirjen e partisé
né rajone té ndryshme té vendit. Dikush mund té imagjinoj
géllimin e politikave, té cilat vendet kérkojné t'i aplikojné
népérmjet ligjit té partise.o

Ligji pér Partité Politike mund t€ definohet me njé emeér té
pérbashkét si rregullim i shtetit qé pércakton statusin ligjor té
partive politike dhe specifikon rolin e anétarésisé né geverisjen e
partive, si duhet t€ organizohen partit€, si duhet té béhen fushatat
dhe si duhet t€ mbahen fondet.

Kufijte e ligjit pér partité politike mund té caktohen duke marré pér
bazé tri ligje t€ tjera: Ligji péer Zgjedhjet, Ligji pér Fushatat dhe Ligji
pér Financimin e Partive Politike.

Dallimi né mes té Ligjit pér Partité Politike, Ligjit pér
Zgjedhjet, Ligjit pér Fushatat dhe atij pér Financimin e
Partive Politike

Si shtesé e Ligjit pér Partité Politike, disa vende — si Koreja e Jugut
— kané miratuar ligje t€ vecanta pér administrimin e zgjedhjeve,
fushatave dhe pér financimin e partive politike. Secili nga kéto ligje
mbulon dicka nga ligji pér partité politike por fokusohet né dicka
tjetér si meé thelbésore.

Ligji pér zgjedhjet: fokusin kryesor e ka né kornizén e
administrimit té zgjedhjeve, qé pérfshijné hedhjen e fletévotimeve,
certifikimin e partive, si dhe té drejtén e kandidatéve pér tu

zgjedhur. Ky, pra éshté njé proces kompleks gé kérkon rregullimin e
sjelljeve té akteréve politik. Duke pasur parasysh qé Ligji pér
Zgjedhjet shpesh specifikon se si duhet té funksionojné partité
politike, teksa Ligji pér Partité Politike rrallé here e specifikon se si
duhet té funksionojné zgjedhjet. Ka mé shumé té ngjarée qé disa
vende mé paré ta emeértojné Ligji pér Zgjedhjet, por jo Ligji pér
Partité Politike. Nése i kané té dyja, ligji i tyre pér Zgjedhjet ka
tendencé pér té gené mé voluminoz, duke pérfshiré rregullat pér
partité dhe zgjedhjet.”

Ligji pér fushatat: duhet ta specifikoj kohézgjatjen e fushatés
zgjedhore, cilat aktivitete jané té lejuara, sa kohé para dités sé
zgjedhjeve mund té publikohen anketat, si dhe aspekte té tjera té
fushatés zgjedhore.

Ligji pér financimin e partive politike: Karl-Heinz
Nassmacher e pérdoré termin “financa politike”, pér té pérfshire te
dy ligjet,até pér “financimin e partive” dhe pér “fushatat
zgjedhore™s. Ligji pér Financimin e Partive Politike specifikon
burimet e lejueshme pér financimin e partive politike, cakton
kufirin e sipérm té donacioneve nga personat juridik dhe fizik,
rregullat pér mbajtjen e kontabilitetit, auditimin e partive,
sanksionet dhe detyrime té tjera.

Gjaté dekadés sé fundit jané zhvilluar njé numeér i madh i studimeve
dhe projekteve té ndryshme lidhur me legjislacionin pér partité
politike. Disa prej studiuesve kané krijuar baza té té dhénave pér
vendet, té cilat kan€ adoptuar ligje pér partité politike. Dy nga bazat
meé té hershme té t€ dhénave jané ajo e studiuesit danez (Lauri
Karvonene, 2005) dhe atij amerikan (Kennth Janda, 2005). Projekti
meé ambicioz pér legjislacionin e partive politike né Evropé €shté ai i
Universitetit “Leiden” me titull “Ligji i Partive né Evropén
Moderne”, i cili shkoqit aspektin teorik dhe empirik té rregullimit

ligjor té partive politike né Evropén e pasluftés.9 Kjo bazé e té
dhénave, po ashtu mbulon aspektin kushtetues té Ligjit péer Partité
Politike, si dhe Ligjit pér Financimin e Partive Politike q€ nga viti
1944 deri mé 2013.

Bazuar né hulumtimet tona dhe analizimin e bazés sé t€ dhénave né
dispozicion pér partité politike, deri mé sot jané identifikuar 57
vende, té cilat kane€ ligje pér partité politike (Tabela 1). Disa prej
vendeve rregullimin ligjor té€ partive politike e béjné né kuadeér té njé
ligji tjetér té peérafért (p.sh. Ligjit pér Partité Politike dhe
Referendumet né Britani t€ Madhe). 24 shtete té Evropés dhe 10 té
kontinentit amerikan kane ligje pér partité politike. Pesémbédhjeté
shtete té Afrikeés, shtaté té Azisé dhe njé shtet i Ogeanisé, po ashtu
kané ligje pér partité politike. Shumica dérmuese e ligjeve
ekzistuese pér partité politike jané hartuar pas pérfundimit té
Luftés sé Ftohte.

Partité politike kané filluar t€é njihen né praktiké, jo
domosdoshmeérish me rregullat formale, né parlamente, né fillim tée
shekullit t€ XIX.

Njohja e paré zyrtare e partive né Dhomén e Pérfagésuesve né
Mbretériné e Bashkuar nuk ka ndodhur deri né 1909.1° Ligjet e
vecanta pér parti politike jan€ dizajnuar pér té rregulluar sferén e
organizimit té brendshém partiak dhe jané miratuar né ShBA gjatée
Epokés Progresive (ndérmjet viteve 1890 — 1930). Né kohén kur
jané hartuar jané pérfshiré brenda ligjit pér zgjedhjet. Né Evropé
kéto ligje né ményré meé té gjeré jané adaptuar ndérmjet viteve
1960-1970 (Gjermani 1967; Finlandé 1969; Austri 1975; Spanjé
1978; Portugali 1977), dhe mé pastaj n€ vitet pas rénies s€ Murit té
Berlinit (Bullgaria 1990; Republika Ceke 1991; Estonia 1994;
Hungaria 1989; Lituania; 1990; Maqgedonia dhe Polonia 1990;
Romania 1996; Mbretéria e Bashkuar 2000 dhe Rusia 2001.) Né
Ameriké Latine, ligjet mé té hershme jané miratuar né Venezuelé
(1965) dhe Argjentiné (1982).11 Njé pérhapje mée e shpejté e ligjit pér

HDHDHDKDHOD DD DD e e e e e e e e )
10



LIGJI PER PARTITE POLITIKE

HDHDHKDHD DD DD DD OO D e O e e i en e i e

partité politike ka ndodhur né fund té shekullit XX dhe fillim té

shekullit XXT.

Tabela 1: Vendet t€ cilat kané Ligj pér Partité Politike, t€ ndara sipas

kontinenteve

Evropa

Austria
Finlanda
Gjermania
Polonia
Spanja
Bullgaria
Hungaria
Romania
Portugalia
Mbretéria e
Bashkuar
Republika Ceke
Estonia
Lituania
Magedonia
Moldavia
Kroacia
Qipro
Letonia
Norvegjia
Serbia
Sllovakia
Sllovenia
Ukraina
Shqipéria

Amerika
Latine
Argjentina
Venezuela
Guatemala
Uruguai
Bolivia
Ekuadori
Kili
Hondurasi
Kolumbia
Brazili

Azia
Izraeli
Jordania
Jemeni
Armenia
Burma
Rusia
Turqia
Tailanda
Indonezia
Koreja
Jugore
Tajvani
Nepali
Kazakistani

Afrika
Somalilandi
Kamboxhia
Algjeria

Sudani

Gana

Mali

SaoTome dhe Pr.
Angola

Egjipti

Ogeania
PapuaGuinea e Re

Burimi: Baza e té dhénave e krijuar nga Dr. Kenneth Janda, dhe
hulumtimet e autorit.

Profesori i shkencave politike né Northwestern University, Kenneth
Janda, ka identifikuar pesé modele t€ ndryshme té rregullimit té
partive né shtete té ndryshme: politika g€ ndalojné, lejojné,
promovojné, mbrojné ose pérshkruajné veprimtariné e partive
politike!2, Shtetet tentojné t'i ndjekin kéto modele, por ligjet
specifike mund t'u pérshtaten rregullave té ndryshme té politikave,
qé reflektojné kompleksitetin e procesit t€ ligjbérjes. N€ pérgjithési,
vendet g€ e ndalojné funksionimin e partive me ligj, i privojné ato té
veprojné lirshém; vendet g€ e lejojné funksionimin e partive, u
mundésojné atyre té€ veprojné lirshém; vendet qé€ i promovojné
partité aktivisht, i mbéshtesin ato; vendet gé i mbrojné partite,
favorizojné parti t€ caktuara mbi té tjerat; vendet qé pérshkruajné
partité kérkojné g€ ato t'i pérshtaten njé ideali.

Vlerésimi i ligjeve té partive politike duhet t€ béhet mbi parimin e
lehtésimit apo pengimit té politikés partiake. Plasser dhe Plasser né
studimin e tyre té vitit 2002 pér “fushatat politike globale”,
vlerésuan ligjet e fushatave politike. Pér té vendosur pak rend né
rregullat g¢ mblodhén né 52 shtete, ata klasifikuan vendet sipas
praktikave té fushatés nése ishin “té rregulluara me rigorozitet”, “té
rregulluara né meényré té moderuar” ose “minimalisht té
rregulluara”.:s

Modeli ndalues/débues

Té ndaloj, do té thoté té deklaroj dicka si té paligjshme apo ta
débojée. Megjithate, perkufizimet "té paligjshém", ose "débuar", nuk
jané pérdorur né asnjé prej ligjeve té partive politike.

Né vende té caktuara, tendenca pér ndalim té partive politike béhet
népérmjet mohimit té statusit té tyre ligjor. Kjo konkretizohet me
mos pérfshirjen e tyre né aktin mé té larté shtetéror - Kushtetute.
Megjithaté, mos pérfshirja né kété dokument nuk éshté tregues i
sigurt i modelit ndalues/débues.

Modeli lejues

Modeli lejues i ligjit t€ partive u jep mundési atyre té ekzistojné dhe
veprojné pa specifikuar se si duhet t€ béhet anétarésimi né parti
politike, si duhet té organizohen partité, si duhet t’i zgjedhin liderét
e tyre dhe si duhet t’i financojné aktivitetet e tyre. Ky éshté modeli
minimalist i rregullimit. Janda, né studimin i tij pér partité politike
thoté se me gjasé asnjé vend nuk €shté térésisht lejues ndaj partive
politike, por e praktikojné modelin minimal, si¢ vérehet né
kushtetutén e Andorrés. Edhe né kété rast, lejimi i partive politike
né Andorré, kufizohet me kérkesén pér demokraci t€ brendshme
partiake.

Modeli promovues

Vendet ndonjéheré miratojné ligje g€ promovojné jo vetém
aktivitetet e partive politike, por edhe krijimin e tyre. Né ményré
tipike ato e béjné kété pérmes legjislacionit té zgjedhjeve qé
favorizon krijimin ose vazhdimésiné e shumeé partive politike. Njé
prej kétyre ményrave mund t€ jeté pércaktimi pér sistemin zgjedhor
proporcional me zona shumé anétarésh qé€ prodhojné numér me té
madh té partive. Mirépo, disa studiues argumentojné se sistemi
proporcional i pérfagésimit nuk krijon shumé parti por mbron
ekzistencen e partive ekzistuese.

Njé formé tjetér e promovimit té partive éshté pérmes dhénies sé
subvencioneve publike. Richard Katz dhe Peter Mair kané
argumentuar se partité politike né shumé vende kané arritur te
nxjerrin fonde nga shteti pér ta mbéshtetur veten. Né shtetet né té
cilat rregullat ligjore nxirren prej partive politike, béhen burim i
resurseve pérmes té cilave kéto parti jo vetém ndihmojné pér té
siguruar mbijetesén e tyre, por edhe pér ti rritur kapacitetet e tyre
pér t i rezistuar sfidave nga mobilizimi i alternativave te reja.14

Modeli mbrojtés

Modeli mbrojtés éshté mé ekstremi i mundshém pér cdo parti
politike, ngase me té lejohet funksionimi i vetém njé partie, si¢ ka
béré Siria me partiné Ba’th.t Né disa vende né zhvillim, liderét e
partive e kané strukturuar kornizén ligjore né ményré gé té rrisin
disiplinén ligjore brenda anétaréve té partive té tyre né parlament.
Disa vende kané adaptuar dispozita kushtetuese gé u shkaktojné
anétaréve té parlamentit humbjen e mandatit nése ata e “kalojné
kufirin”, respektivisht kalojné né parti té tjera. Njé legjislacion i tillé
u jep shumeé fuqi lideréve té partive.

Modeli pérshkrues

Té pérshkruash, do té thoté té japésh urdhér, té diktosh. Mjeku
pérshkruan ilacet pér té shéruar sémundjen; geverité shtetérore
béjné ligjin pér partité politike pér té kuruar até qé mendojné se
éshté gabim né funksionimin e partive politike. Forma ekstreme e
modelit pérshkrues té rregullimit té partive politike iu mundéson
regjimeve té kontrollojné organizimin e partive politike dhe sjelljet e
tyre. Kushtetuta e Portugalisé éshté mé e detajuar né pérshkrimin e
organizimit té partive politike. Ajo jo vetém g€ kérkon nga partité té
demonstrojné “organizim dhe menaxhim demokratik”, por
sanksionon edhe emértimin dhe pérdorimin e simboleve té partisé.2
Edhe kushtetuta e Gjermanisé dhe Spanjés kérkon nga partité
politike t€ veprojné sipas parimeve “demokratike”. Ligji pér Partité
Politike né demokracité e zhvilluara dhe atyre né tranzicion, dallon
shumé sa i pérket asaj se kur jané krijuar dhe nga kush. Ligji i
Gjermanisé pér Partité Politike éshté miratuar pas 35 vjetéve té
pérvojés me politikat partiake, me pérfshirjen e fugishme té partive

1 Kushtetuta e Sirisé, Neni 8 thoté se “Partia e vetme udhéheqése e shoqgérisé dhe shtetit duhet
té jeté partia socialiste Ba’th.”

2Kushtetuta e Portugalis€, Neni 52 “Pa paragjykime pér filozofiné€ apo ideologjiné qé ndodhen
né programet e tyre, partité politike nuk mund té pérdorin emra qé pérmbajné shprehje
drejtpérdre;jt té lidhura me religjion ose kishé, ose té pérdorin simbole qé mund té ngatérrohen
pér simbole shtetérore apo religjioze.”

politike. Megjithése ligji i Gjermanisé rregullon praktikat e partive,
ai né meényré efektive njeh praktikat e krijuara té partive
konkurruese.

Meényra mé direkte pér t€é pérmirésuar demokraciné né njé vend
éshté pérmes pérmirésimit té geverisjes sé brendshme té
institucioneve. Kjo pérfshiné edhe partité politike, pasi g€ ato jané
pjes€ pérbérése e institucioneve, teksa brenda njé periudhe té
shkurtér kohore kjo gjé mund té€ béhet népérmjet legjislacionit.
Numri i vendeve gé kaneé ligje té vecanta pér parti politike éshté né
rritje. Mungesa e njé ligji gé pérkufizohet me titullin “Ligji pér Parti
Politike”, nuk nénkupton mos rregullimin e partive politike me ligj.
Pér mé tepér, edhe kur ka njé ligj té tillé asnjeheré ai ligj nuk i
pérmban té gjitha dispozitat pérkatése pér partité. Né vecanti ato
shpérndahen né dispozita kushtetuese, ligjin pér zgjedhjet, ligjin pér
financimin e partive politike dhe até pér fushatat zgjedhore, por
edhe né rregullat e procedurés sé parlamenteve. Té€ gjitha kéto
pérbéjné kornizén ligjore brenda s€ cilé€s operojné partité politike.

Definicioni ligjor dhe statusi i partive politike

Elementi mé bazik i ¢do ligji pér partité politike €shté pércaktimi i
definicionit t€ “partisé€ politike”. Né njérén an€, ato qartésisht apo
nénkuptueshém identifikojné natyrén e pérgjithshme té partive — si
dallon partia prej llojeve t€ tjera t€ organizimeve. Nga ana tjetér, ato
vendosin kritere gé duhet pérmbushur nga ndonjé formeé e
organizimit té vecanté gé té mund té njihen ligjérisht si parti

politike, t€ marrin pérfitime nga shteti, apo qé té jené subjekt i
kérkesave/kufizimeve t€ jashtézakonshme.3

Dy indikatorét mé kryesor té dimensionit privat/publik jane:
shkalla gé i pércaktohet partive si funksion prej ligjit g¢ né ményre
té garté éshté e njohur si publike, dhe shkalla né té cilén rregullimet
e brendshme té partive jané subjekt i rregullimit t€ detajuar ligjor,
ngjashém me ato institucione g€ jané plotésisht institucione
publike. Né lidhje me té parén, pér shembull, Kushtetuta e
Gjermanisé (Neni 21), u cakton partive detyra té “pjesémarrjes né
formimin e vullnetit politik té popullit”’,4 pérderisa Gjykata
Kushtetuese e Gjermanisé ka njohur partité si “institucione té sé
drejtés kushtetuese”.

Ligji pér partité politike i Gjermanisé shkon mé tutje duke ju
caktuar partive funksionin:

frymézimin dhe avancimin e edukimit politik; promovimin e
pjesémarrjes aktive publike né jeten politike; trajnimi dhe
aftesimi 1 personave per té marré peérgjegjési publike;
pjesémarrja né zgjedhjet pér geverisjen federale, té landeve dhe
lokale duke nominuar kandidatét, ushtrimin e ndikimit né
zhvillimet politike né parlament dhe qeveri; pérfshirjen e
géllimeve té tyre polittke né proceset vendimmarrése
nacionale;dhe sigurimin e vazhdimésisé sé lidhjeve vitale
ndermjet qytetaréve dhe instrumenteve té shtetit (neni 1.2)

Duke i renditur kéto funksione, ligji nuk njeh thjeshté vetém
réndésiné e asaj se ¢faré béjné partité, por edhe i identifikon ato me
funksione publike. Megjithése retorika e organizimit privat té
partive mbetet e dukshme, trendét jané né drejtim té variantit qé

3Sic éshté rasti né Kanada gé nése numri i anétaréve t€ njé partie politike bie nén 250 apo
déshton t€ nominojé kandidaté pér zgjedhje, at€heré humbet statusi ligjor i partisé sé
regjistruar.

4Ngjashém, Kushtetua e Australisé pércakton: “Njé nga funksionet kryesore té partive politike
éshté t€ marr pjesé né formimin e vendimeve politike”.

Epstein dhe vanBiezen e identifikojné si model té “shérbimit
publik”, né té cilin partité njihen si performues esencial té
funksioneve publike dhe prandaj ju akordohet status special dhe
privilegje n€ shkémbim te€ rritjes s€ nivelit té rregullimit ligjor.1s

Regjistrimi dhe Statuti

Nj€é nga teoricienét meé té njohur té partive politike, Richard Katz, i
definon statutet e partive “si njé térési té rregullave t€ nxjerra nga
secila parti pér geverisjen e saj t€ brendshme”. Problemi meé i
vecanté pér legjislacionin e partive politike €shté qé té pércaktojé
kriteret dhe procedurat gé njé organizaté duhet t'i plotésoj né
meényré qé té njihet si parti, e sidomos té njihen si parti me té
drejtén pér té pasur qasje né pérfitimet nga institucionet publike.
Edhe pse kombinimet specifike t€ kérkesave ndryshojné
jashtézakonisht shumé, shumica mund té€ ndahen péraférsisht neé tri
kategori té pérgjithshme: rregullimin organizativ; madhésiné dhe
seriozitetin; si dhe pérkushtimin demokratik.s

Organizimi i brendshém

Né emeér té rritjes s€ demokracisé, partive mund t u kérkohet té
ndérmarrin masa té vecanta pér té promovuar pérfshirjen e grave
apo té grupeve té tjera tradicionalisht té margjinalizuar né
strukturat e tyre. Kjo mund té béhet me imponimin e kuotave ligjore
né listat e kandidatéve té partive pér te€ siguruar barazi meé t€ madhe
gjinore. Pér shembull Ligji pér Partité Politike né Indonezi (Ligji
2/2008), vendos detyrimin pér té gjitha partité pér té zbatuar
kuotén prej 30% pér graté né strukturat vendimmarrése té partise.
Né raste mé té shpeshta, partité sanksionohen me ligj kundér
diskriminimit t€ kandidatéve n€ baze té gjinisé apo racés.¢

5Pérvec késaj, shume sisteme imponojné njé seri té€ kérkesave teknike, si emri i partisé t€ mos té
ngatérrohet lehtésisht me emrin e njé partie ekzistuese ose g€ simboli i saj té mos pérmbajé
ikonografi kombétare ose fetare.

6Pér shembull, né vitin 2010 Gjykata Supreme e Holandésvendosi g€ shteti €shté i obliguar me
Konventén e OKB-sé t€ vitit 1979 pér Eliminimin e t€ gjitha formave té diskriminimit ndaj

Né té njéjtén meényre, partive mund t'u ndalohet me ligj
diskriminimi né bazé té kritereve té anétarésimit.

Diskriminimi mbi bazé ideologjike, duket i pakuptimté, ngase né
pergjithési partité jané grupime té njerézve g€ ndajné njé
perspektivé té pérbashkét politike. Megjithaté ndalimi i
diskriminimit pér shkak té€ gjinisé ose etnisé€ €shté prezent né disa
vende. Kjo ka té béje vecanérisht me pérkatésiné etnike, ku ndalimi
mund té jeté kundér diskriminimit negativ (pérjashtimi nga
anétarésia partiake) apo kundér diskriminimit pozitiv (formimi i
partive njé etnike).16

Pérzgjedhja e kandidatéve

Karakteristika kryesore g€ i dallon partité politike prej organizimeve
té tjera politike €shté paraqitja e kandidatéve né zgjedhje. Ka shumeé
meényra se si partité i nominojné kandidatét e tyre. Ata mund té
zgjidhen nga njé lider i vetém ose né konsultim me disa késhilltare,
por ka edhe raste kur kandidatét zgjedhén nga votuesit g€ nuk jané
anétare te partise.”

Sot né shumé sisteme éshté duke u zhvilluar nj€ trend g€ e rrité née
njéfaré meényre fushén e “pérzgjedhésve” té kandidatéve me ané tée
zgjedhjeve té brendshme (ang. primaries). Mirépo, kjo formeé e
zgjedhjes duhet t€ keté parasysh disa céshtje.

1. Nése kéto té ashtuquajtura ‘primaries’ jané zgjedhje publike
gé menaxhohen nga zyrtarét publik me ligj publik(ang.
publiclaw) si¢c ndodhé né SHBA apo né Argjentin€, ose nése
jané zgjedhje té brendshme partiake qé menaxhohen nga
zyrtarét e partisé né pérputhje me rregullat e pércaktuara nga
secila parti pér nevoja t€ veta.

grave (CEDAWE) pér té ndérmarré masa efektive pér té shtyré Partiné Politike Reformatore
(SGP - StaatkundigGereformeerdePartij), t'i pranoj graté si kandidate pa imponuar ndonjé
kuoté numerike.

2. Céshtja e té drejtés s€ votés. Per zgjedhjet g€ i organizon vet
partia éshté e pritshme qé té drejté vote té kené vetém
anétareét e partisé. Por, éshté njé numeér gjithmoné né rritje te
partive g€ i lejojné edhe mbéshtetésit té votojné (mbéshtetés
g€ kané dhéné ndonjé kontribut té vogél né formeén e nje tarife
pér té votuar e qé né zgjedhjet publike njihet si ‘taksé votimi’).

3. Deri né cfaré mase rezultatet e kétyre zgjedhjeve merren
parasysh nga strukturat kryesore t€ partisé. Né Danimarke pér
shembull deri né fillim té shek. XXI udhéheqja gendrore e
partisé ka pasur té drejté t€ pérdoré veton pér vendimin qé
kané marré anétarét e partisé ndérsa né Finlandé ligji e lejon
udhéheqjen gendrore té partisé t€ ndryshojé deri né Y4 e
kandidatéve té zgjedhur nga anétaret. 8

Kjo formeé e zgjedhjes sé pérfagésuesve mund té vlerésohet nga dy
aspekte. Nga njéra ané, votim i drejtpérdrejté i anétaréve mund ta
rrité kontrollin e udhéhegjes gendrore duke e béré me té véshtire
koordinimin mes nivelit t€¢ mesém té aktivistéve té partisé dhe né
kété ményré ta pérmbys votimin me “mbéshtetés” té partis€ g€ i
nénshtrohen meé lehté vendimeve té strukturave té partisée.9

Dimensioni tjetér lidhet me justifikimin e pretenduar pér zgjedhjet e
brendshme (zgjedhja e kandidatéve mé t€ mir€), ndaj kritereve qé
pritet t'i pérdorin votuesit kur e hedhin votén. Pritjet e pérgjithshme
jané qé peéerzgjedhésit g€ jané té péerbére nga udheheqésit e partisé
kane€ prioritet té zgjedhin si ‘fitues’ kandidatét qé do t€ mund tia
rrisin atraktivitetin partisé né zgjedhjet e pérgjithshme. Me kéto
zgjedhje e sidomos me votim té fshehté ndodhé e kundeérta, sepse
votuesit né kéteé rast zgjedhin kandidatét gé ata/ato personalisht
duan ta shohin té€ zgjedhur, n€ vend t€ atyre gé kané mundésiné mé
té miré qé té zgjedhen.20

Zgjedhjet e brendshme si ményre e zgjedhjes sé kandidatéve bien
ndesh me rregulloret e hartuara pér rritje té llojllojshmeérisé brenda
partisé. Kjo pér shkak se né kété lloj té zgjedhjes sé kandidatéve

mund té zgjedhin kandidatét qé jané té preferuarit e atyre qé i
votojné prandaj edhe shihet si nevojé pérdorimi i kuotés gjinore.

Financimi i partive politike

Financimi i partive politike €shté njé prej céshtjeve kyce qé
rregullon Ligji pér Partité Politike. Njé grup i qarté i rregullave té
financave jané ato g€ i kufizojné edhe kategorité ku pérfshihen
individét ose subjektet t€ cilét jané té lejuara té béjné
shpenzime/kontribute politike ose prej té cilave partité ose
kandidatét jané té lejuara t€ marrin kontribute, ose kufizimi i masés
s€ lejuar té kontributeve nga ¢farédo burimi.2:

Eshté e diskutueshme nése kéto rregulla té financimit té partive
politike duhet té aplikohen vetém gjaté fushatave zgjedhore apo né
té gjitha aktivitetet e partive. Sa i pérket fushatave zgjedhore, €shte
e réndésishme té dihet nése financimi pér kandidatét dhe partité
éshté i rregulluar me ligj. Nése jané té rregulluara, duhet té
precizohet nése veprojné si grup ose té ndaré. Ndérsa sa i pérket
aktiviteteve té partis€, céshtja éshté nése rregullimi aplikohet vetém
né aktivitetet e drejtuar nga jashté (si pér shembull propaganda
ndér — zgjedhore) ose edhe né funksionet e brendshme té partisé.22

Njé grup tjetér i rregullave té financave ka té b€j me raportimin.
Publikimi (dhe auditimi i besueshém) i shpalosjes sé financave ka
dy géllime. E para €shté pér ta lehtésuar zbatimin e rregulloreve té
financave. Kjo kérkon auditim té besueshém, i cili duke marré
parasysh shpenzimet dhe kohén e pérfshiré, mund teé zhvillohet né
ményré té arsyeshme vetém né fund té rrethit zgjedhor ose vitit
financiar. Te parregullsitt e mundshme gé kané té béjné me
financat zgjedhor éshté e diskutueshme se ¢ka duhet t€ ndérmerret
né qofté se parregullsité jané zbuluar vetém pas pérfundimit té
zgjedhjeve. Q€llimi tjetér i raportimit financiar éshté t'i informojé
votuesit né ményre qé edhe nése nuk eliminohet ndikimi i parave, té
paktén ta diné paraprakisht kush kujt i éshté mirénjohés. Raportet
g€ jané botuar vetém disa javé apo muaj pas zgjedhjeve si dhe ato té

béra publike para votimit, né ményré té garté nuk mund ti
shérbejné ketij géllimi; rezultati i vetém gqé mund té arrihet éshte
parashtrimi i njé kérkese g€ té zbulohen mé herét raportet e
paaudituara ose té pérkohshme. 23

Kuptohet se funksionimi i njé partie politike né botén demokratike
éshté i kushtueshém, prandaj pér té kufizuar varésiné e partive
politike ndaj donatoréve dhe mbéshtetésve privat €shté krijuar njée
meényré tjetér e mbéshtetjes pérmes subvencionimit shtetéror. Kjo
formé e mbéshtetjes financiare mund té béhet né disa ményra, qofté
népérmjet gasjes sé liré né masmedia, ndihmé né shpenzimet pér
taksa, népérmjet kredive tatimore, zbritjeve nga kontributet
politike, dhénia e granteve etj.

Organizimi dhe sjelljet n€ parlament

Deputetét jané té liré ta ndérrojné partiné gjaté njé mandati
parlamentar, mirépo ky fenomen éshté i rralleé pér shumicén e
demokracive té konsoliduara. Edhe né rast se ndodh nuk ka
sanksione pér té. Ndeérrimi i partis€ i shkakton dy probleme té
médha: sé pari e minon stabilitetin e geverisé dhe sé dyti e
parandalon progresin e partive pértej interesave té€ grupeve brenda
partive.

Né njé numeér té konsiderueshém té€ rasteve, ka pasur veprime
legjislative pér té respektuar (zbatuar) stabilitetin e partis€. Pér
shembull, 14% e demokracive té vjetra (India, Izraeli, Portugalia
etj.), 24 % e demokracive té reja, dhe 33% e gjysmé-demokracive
kane ligje kundér dezertimit té partive (grupeve) parlamentare.24

Edhe pse sipas normave ndérkombétare dhe disa prej kushtetutave
mandati i njé deputeti éshté i pavarur nga partia e tij pasi g€ ai té
jeté zgjedhur si i tille. Mirépo, shumé organizata ndérkombétare
jané pajtuar me kundérshtimin pér ndérrim té partis€, duke pohuar
se kjo praktike eéshté mé shumeé njé simptomé e korrupsionit sesa qé
ka t€ béj me parimet.25

Zbatimi i rregullave dhe zgjidhja e kontesteve

Shteti mund té pérfshihet né funksionimin e partive politike
népeérmjet dy rrugéve. Né njérén ané, nése rregullat/obligimet
ligjore gé jané té vendosura né vend jané té efektshme, aty duhet té
keté procedura pér zbatim, duke pérfshiré hetimin e shkeljes sé
dyshuar dhe vlerésimin e dénimeve, nése konstatohet se jané té
pérshtatshme né ato rrethana. Nga ana tjetér, né shoqeérité gjithnje
kontestuese, mundésia qé gjykatat té thirren pér té gjykuar
kontestet e brendshme — t'i interpretojné rregullat e brendshme té
partisé, ose té paktén respektimin e rregullave nga vet partia - ose
kontestet midis partive jané gjithmoné né rritje.2¢

Partité mund té kené mundési t€é kené mekanizmat e veté pér
zgjidhjen e kontesteve, ato mund t’i drejtohen gjykatave té shtetit né
lidhje me kontestet e brendshme partiake vetém pasi té jané shterur
té gjitha mjetet e brendshme dhe vetém neé lidhje me céshtjet pér te
cilat jané respektuar procedurat e vet partise.

Né disa raste, organi i menaxhimit zgjedhor mund té hetojé vetém
akuzat e sjella para saj nga palét e démtuara; né raste té tjera ajo
mund té€ iniciojé hetime me iniciativé t€ vet. Nése jané gjetur
shkelje, organi i menaxhimit zgjedhor mund t€ keté autoritetin pér
vlerésimin e dénimeve (zakonisht, por jo gjithmoné, subjekt pér té
apeluar né gjykata); né raste té tjera ajo vetém mund té filloj€ ose té
rekomandojé fillimin e ndjekjes penale, né gjykata.2”

Standardi i garté ndérkombétar €shté gé rregullat duhet té zbatohen
né meényré té paanshme, dhe nga njé organ i paanshém, me njé
prirje té forté né favor té€ pérdorimit té€ organeve té pavarura - né
ményré € té shmangen rreziget e zbatimit vetém kundeér
kundérshtaréve té qeverisé aktuale, ose té njé lloj pakti pér
mbrojtjen e ndérsjellé né mes té partive t¢ médha - dhe pér
detyrime gjyqésore, ose té paktén shqyrtim gjyqésor pér té gjithe,
por sanksione mé t€ vogla.

Edhe pérdorimi i sanksioneve béhet né proporcion me shkeljet qé
jané bére sipas dy standardeve ndérkombétare. I pari ka té béjé me
dénimin pér shkelje, i cili duhet té jeté né proporcion me seriozitetin
e veprés. Pér shembull shkeljet teknike apo té vogla nuk duhet té
cojné né shpérbérjen e partisé - sepse shpérbérja ose cregjistrimi
duhet té jeté e rezervuar pér vepra meé té rénda. Standardi i dyté i
réndésishém éshté qé partia si njé bashkési nuk duhet té
konsiderohet pérgjegjése pér veprimet e paautorizuara té€ njé apo
meé shume anétaréve té saj.28

Sanksionet dhe ndalesat ndaj partive politike

Ligji pér Partité Politike i Spanjés, i miratuar né vitin 1978 dhe
rishikuar né vitin 2002, pérmban dispozita té detajuara q€ kané péer
géllim té ndalojné bashképunimin ndérmjet partive politike dhe
organizatave terroriste (Neni 9). Ky ligj né ményré té qarté ndalon
lidhjet me organizatat terroriste dhe pérdorimin e simboleve té
caktuara gé lidhen me terrorizimin. Paragrafi 33 i Ligjit gjerman
pér Partité Politike ndalon partité té krijojné trupa qé funksionojné
si zévendésim pér partiteé g€ kané qené té ndaluara si
antikushtetuese. Né terma konkret, objekt jané partité Neo-Naziste
dhe Komuniste gé jané shpallur si antikushtetuese nga Gjykata
Kushtetuese e Gjermanisé neé vitin 1952 dhe 195629. Ligji pér Partitée
Politike i Portugalisé ndalon pérdorimin e emrave té individéve ose
té simboleve religjioze apo nacionale né etiketat ose emblemat e tyre
(Neni 5). Pér mé tepér, neni 19 i ketij ligji, né ményré té qarte
ndalon betimin pér lojalitet ndaj lidershipit té partisé. Fakti g€ né
ligjin e Portugalisé éshté zgjedhur qé té ndalohen kéto forma té
kultit té personalitetit €shté i kuptueshém né relacion me
kohézgjatjen e diktaturées (1933-1974),té Oliveira Salazar.3°

Ligji Algjerian ndalon partité t€ bazuara né sektarizém, rajonizim,
feudalizém apo nepotizém, si dhe partité qé véné né pyetje “vlerat e
moralit islamik ose identitetit kombétar” (Neni 5). Ato obligohen té
pérdorin vetém gjuhén zyrtare kombétare né aktivitetet e tyre (Neni

4).

Nga studimi i Karvonen “Legjislacioni pér partité politike: Njé
krahasim global”, jané identifikuar sanksione dhe ndalesa pér
partité politike né vendet qé jané demokraci té reja e qé sot né
meényre rigoroze pérmbushin kriteret e té drejtave politike dhe lirive
civile.3t Keéto raste jané né vendet qé karakterizohen me
heterogjeniteti etnik dhe kulturor si: Bullgaria, Gana, Mali, Papua
Guinea e Re, dhe Sao Tome dhe Principe. Kufizimet e pérfshira né
ligjet pér partité politike ndalojné themelimin e partive né baza
gjuhésore, religjioze, apo regjionale. Né shumicén e demokracive té
reja anétarésimi né parti éshté i papranueshém pér zyrtarét policor,
anétarét e forcave t€ siguris€ apo ushtarake, ose gjyqtaréve té
gjykatés. Né shumé raste, pérdorimi i emblemave kombétare si
simbole té partive €shté i ndaluar, si¢ éshté i ndaluar edhe
themelimi i njésive paramilitare brenda partive. Shumica e shteteve
gjysmé-demokratike dhe jo-demokratike kané prezantuar kufizime
né menyré qé té mbajné larg zyrtarét geveritar nga politikat e
partive politike dhe parandalojné partit€é nga organizimi i tyre
ushtarak.32

Edhe vendet me demokraci té konsoliduar ofrojné sanksione té
konsiderueshme né ligjet e tyre pér partité politike. Ligji spanjoll
pérshkruan shpérndarjen e partis€ me vendim gjygésor nése ka
shkelur né ményré flagrante rregullat né lidhje me demokraciné e
brendshme ose kané bashképunuar me organizata terroriste (Neni
10). Sanksione té ashpra né forma té tjera pérmbajné ligjet e
Izraelit, Spanjés dhe té Gjermanisé. Pér shembull, mashtrimi serioz
né mbajtjen e llogarive financiare té partiseé mund té béjé né
maksimum dénimin me tre vjet burgim (Ligji Gjerman pér Partité
Politike, paragrafi 31d). Manipulimi i fletévotimeve t€ brendshme te
partisé mund té rezultoi me njé vit dénim me burg né Izrael.33

Pérfundimi i pérgjithshém gé Karvonen nxjerr nga studimi i tij
éshté se shtete t€ ndryshme kané ligje pér partité politike pér

géllime té ndryshme. Né té paktén disa shtete jo-demokratike
g€llimi kryesor i ligjit éshté qé té parandalojné lloje té caktuara té

mobilizimit politik. Frika né lidhje me fragmentimin e shtetit né
baza etnike ose rajonale manifestohet né disa prej ligjeve. Né
demokracité e reja, shprehet njé déshiré e pérgjithshme pér té
neutralizuar aktivitetet e partive g€ lidhen me regjimet e
meéparshme jo demokratike.

Rregullimi pérmes ligjit t€ vecanté pér regjistrimin dhe pércaktimin
e kritereve minimale té funksionimit demokratik té partive politike
éshté 1 réndeésisé sé vecanté. Partité politike konsiderohen
institucione themelore né demokraci. Sa ma shumé qé té
konsultohet anétarésia e partive politike pér vendimet dhe
orientimet programore té tyre, duke kaluar nga njé lloj i qeverisjes
nga poshté-larté dhe jo nga larté-poshté, aq meé gjithéperfshirése
dhe mé té duhura do té jen€ vendimet g€ partité marrin. Kjo fryme e
konsultimeve me anétarésing, do té bartej edhe tek institucionet kur
partité vijn€ né pushtet, duke konsultuar publikun gjaté marrjes sé€
vendimeve dhe hartimit té ligjeve.

Ligji duhet té parasheh edhe kriteret minimale qé duhen zbatuar
nga partité né zgjedhjet e tyre t€ brendshme, si zgjedhjen e kryetarit
dhe té strukturave té tjera udhéheqése. Nominimi i kandidatéve né
listat e partive politike, si pér nivelin gendror ashtu edhe até lokal
duhet té pércaktohet me ligj. Duke e ditur paraprakisht rrugeén e cila
duhet té ndiget pér t'u pérfshiré né listé, e béné me té lehte
kandidimin pér pretendentét, pasi pérfshirja ose jo, nuk do té varej
nga vullneti i liderit apo elitave partiake. Format e revanshit ndaj
deputetéve gé nuk kané ndjekur né ményre rigoroze linjén e partisé,
do té eliminoheshin.

Njé prej céshtjeve kryesore, gé patjetér duhet ta pérmbajée Ligji pér
Partité Politike, éshté pércaktimi i ményres se si beéhet zgjedhja e
kontesteve té brendshme, duke mos e léné kété né vullnetin e
komisioneve statutore té€ partive, por duke e kaluar tek institucionet

e pavarura, si¢c éshté ai i gjyqésorit. Kjo do té ndikonte né
demokratizimin e partive politike, do té zvogélonte autokraciné dhe

do t’i jepte fund geverisjes sé€ pérjetshme té lideréve, pasi gara do té
mund té hapej pér kandidatét e tjere.

